«Жаңа технологияларға сүйене  отырып,оқушылардың шығармашылық қабілеттерін   арттыру»
«Мұғалім көп әдісті білуге тырысуы керек. Оны өзіне сүйеніш, қолғабыс нәрсе есебінде қолдануы керек»,-деп Ахмет Байтұрсынов айтқандай, қазіргі заман талабына сай білім беру мәселесі сол қоғам мүддесіне сай болуы керек. Өз ісінің шебері ғана жоғары жетістіктерге жетеді. Қазіргі таңда пәнді жақсы, терең білетін, күнделікті сабақтағы тақырыпты толық қамтитын, оны оқушыға жеткізе алатын, әртүрлі деңгейдегі тапсырмаларды білу іскерлігі, оқытудың дәстүрлі және ғылыми жетілдірілген әдіс-амалдарын, құралдарын еркін меңгеретін, оқушылардың пәнге қызығушылығын арттыра отырып дарындылығын дамытудағы іздену-зерттеу бағытындағы тапсырмалар жүйесін ұсыну өмір талабы. Ал оның негізі бастауыш сыныптарда қаланбақ. Сондықтан да бастауыш сыныпта әр сабаққа әртүрлі тиімді әдіс-тәсілдерді қолдана отырып, оқушылардың білім сапасын арттыру ең басты мәселе.Білім берудің алғашқы  сатысында оқушы әріп танып, жаза білуге, дұрыс, жатық оқуға, өз ойын ауызша, жазбаша жеткізе білуге, мазмұндай білуге  үйренеді.Осыған сәйкес оқушыға белгілі бір көлемдегі білім,білік дағдыларды меңгертумен  бірге  оларды шығармашылық бағытта жан-жақты дамыту-бүгінгі күннің басты талабы болып саналады. Заман талабына сай, педагогикалық теорияда және оқу-тәрбие үдерісінде айтарлықтай  өзгерістер болып жатыр. Білім берудегі жаңғырту мен инновациялық үрдістердің жалғасуына  ықпал етудің маңызды факторының бірі мұғалімнің кәсіби шеберлігі.Осыған орай,менің алдыма қойған басты мақсатым– оқушыларға  сапалы  білім бере  отырып, өздігінен ойлауға, сөз шеберлігіне, еңбек ете білуге үйрету және тәрбиелеу.Әр оқушының жүрегіне жол тауып, оның сауатты, білімді, ақылды болып өсуіне  өз үлесімді қосып келемін.Осы талап тұрғысынан алғанда, оқу- тәрбие үрдісін ұйымдастырудың сан түрлі әдіс-тәсілдерін іздестіру, жаңа технологияларды тиімді  пайдаланудың маңызы ерекше.Қазіргі таңда мектеп өміріне еніп отырған жаңа  әдіс- тәсілдердің ерекшелігі өсіп келе жатқан жеке тұлғаны жан-жақты дамыту.Инновациялық білімді дамыту, жаңа идеялар мен  жаңалықтарды өмірге әкелу.Бұрынғы оқушы тек  қана тыңдаушы,орындаушы болып келсе, ал қазіргі заманның оқушысы өздігінен білім іздейтін жеке тұлға. Бастауыш білім берудің мақсаты- оқушылардың танымдық қабілеттерін, оқу және өмірлік жағдайларда алған білімдерін шығармашылықпен қолдануын, түйінді және пәндік құзыреттерді қалыптастыру арқылы өзін-өзі дамыту мен өзіндік басқаруды қамтамасыз ету болып негізге алынған.Осы мақсаттарды негізге ала отырып,өз  сабақтарымды оқушының қызығушылығын арттыратындай етіп құрамын. Тапсырмаларды оқу материалын басшылыққа алып жасауға мән беремін. Пәндердің өзара байланыстылығын қамтып, ойындар элементтері айналасында құрсам да, материалды меңгертудің ең тиімді әдісі талдау-жинақтауға бағыттаймын. Әр сабақта оқушыны жеке тұлға ретінде қарап, жеке, жұптық, топтық жұмыстар ұйымдастырып, сабақтарды түрлендіре өткізіп отырамын. Әр бала жас кезінен еркін ойлауға,алдына қойған істі жоспарлап, оны соңына дейін жеткізуге, кедергілерге қарсы тұруға бейімделгені жөн.Сондықтан да әрсабаққа оқушылардың әр мәселеге сыни көзқарасын қалыптастырып,оларды ашық, еркін сөйлеуге баулу әр ұстаздың міндеті. Ол үшін өзім де жаңа әдіс-тәсілдерді жетік меңгеруім қажет. 2014 жылы «Бастауыш мектепте білім сапасын арттыруда инновациялық технологияларды қолдану» бағдарламасы бойынша білімімді жетілдірдім. Сол курста үйренген әдіс-тәсілдерді: «Балық сүйегі»,«Араб грамотасы»,«Өрмекші» сызбасы,«Одақтас жұптар», «Кластер» және т.б) де сабақтарымда қолданамын .Мұғалім бұл жағдайда танымдық іс-әрекетті ұйымдастыратын оқушының шығармашылығын арттырады. Бүгінгі күні мемлекетіміздің өркениетке жету жолындағы өр талабына тұғыр боларлықтай ұрпақ оқыту, тәрбиелеу ісін жаңа сапалық өзгерістер деңгейіне көтеруді талап етіп отыр.Мектеп құрылымында болып жатқан өзгерістер, білім беру мақсаттарының алмасуы, оның дамытушылық сипаттарының бекітілуі,шығармашылықбастамалық,жұмыстың жоғары сапасын және  кәсіби біліктілікті талап етеді. Үлгерімі төмен  және дарынды балалармен жұмысты жүйелі түрде кезекпен жүргізіп , ата-анамен де  байланысымды үзбеймін. Сыныптан тыс жұмыстарға сыныппен белсене қатысады. Сонымен қатар ата- аналарды қатыстыра отырып,«Күз мерекесі»,Жаңа жыл ,аналар мейрамы,наурыз мейрамдарын әрдайым сыныппен бірлесіп өткіземіз.  
«Жаңа технологияларға сүйене  отырып шығармашылық қабілеттерін арттыру»тақырыбындағы жасап жатқан жұмысым қазіргі таңда өзекті тақырыптардың бірі деп ойлаймын. Бұл тақырыпты таңдап алу себебім, жаңа әдіс-тәсілдерді қолдану оқушылардың қызығушылықтарын арттыруға қаншалықты тиімді болатынын өз тәжірибемде көргім келді. Мақсатым: Бастауыш сынып оқушыларына білім беруде оқытудың жаңа әдіс-тәсілдерін қолданудың тиімділігін анықтау, осы әдіс-тәсілдер арқылы шығармашылық қабілеттерін дамыту,танымдық қызығушылықтарын арттыру.
Бүгінгі жаһандану дәуірінде білім беру бағдарламасының негізгі мақсаты-білім мазмұнының жаңаруымен қатар, оқытудың әдіс-тәсілдері мен әртүрлі құралдарын қолданудың тиімділігін арттыруды талап етеді.Осыған орай, әрбір сабағымда қолайлы білім беру ортасын құра отырып, сын тұрғысынан ойлау, зерттеу жұмыстарын жүргізу, тәжірибе жасау, коммуникативті қарым-қатынасқа түсу, жеке, жұппен, топта жұмыс жасай білуге,   сыни тұрғыдан ойлауға, шығармашылықты қолдана білуді және оны тиімді жүзеге асыру үшін қажетті тиімді оқыту әдіс-тәсілдерді қолданып отырамын.Мен де  білім беру мен оқытуда жаңа технологиялар ішінде сын тұрғысынан ойлау дамыта оқыту технологияларын қолданып, шығармашылық тапсырмаларды орындау нәтижесінде оқушылардың өздерін  іздендіремін.Әр сабақты өткізу барысында алдыма қойған мақсатыма жетуді көздеймін, әр сабақта  оқушының шығармашылығы дамытып, сабаққа деген қызығушылығын артыра түсуге көңіл бөлемін.Бұл сабақта ерекше  ахуал тудырып,мұғалім мен оқушы арасындағы сенімді қарым-қатынасты жүзеге асыруға көмек береді. Сабақты қызықты етіп өткізу арқылы оқушылардың пәнге деген қызығушылықтарын,танымдық іс-әрекеттерін дамытып, арттыруға болады.«Сындарлы оқыту теориясын» тәжирибеме енгізіп, өмірге бейім, алған білімдерін күнделікті өмірде қолдана алатын оқушы дайындау жолындамын. Оқушылардың ойлау қабілетін жан-жақты дамытып,  шығармашылық ізденіс дағдыларын сыни тұрғыдан қалыптастыруға бағыттаймын. Сабақтарымда оқушылардың ойланып, толғануына мүмкіндік жасауға тырысамын. Сабақта үйренген  жаңа әдіс-тәсілдерді қолданудың нәтижесінде ойларын ортаға салып , болжамдар жасайды.Оқытуда жаңа әдіс-тәсілдерді қолданған кезде оқушылар өз ойларын еркін айтатын болғандықтан , оларда пәнге деген қызығушылықтары артып, әртүрлі пікірлер пайда болады. Олардың қандай да болмасын–мүмкін қате, немесетолымсыз–ойларын шыдамдылықпен тыңдап, оқушыларды сенімділікке бастауды өзімнің басты міндеттерінің бірі деп есептеймін. Оқушылардың қызығушылықтарын арттыратын жұмыстарды қолдану өте тиімді екендігіне көзім жетіп жүр.Менің сабақтағы мақсатым:оқушыларды қызу жұмыстарға тарту,сонда ғана нәтижеге қол жеткізуге болады.Оқушылар өздерінің іс-әрекеттері мен ойларына сыныптас жолдастары құрметпен қарайтынына сенгенде, олар оқуға үлкен жауапкершілікпен, байыптылықпен қарайтындығына да көзім жетті.Қазіргі кезде сабақтарыма мақсатты SMART арқылы қоюды үйрендім. Сабақ мақсатын тек осы сабаққа ғана бағыттаймын, оның қолжетімді, шынайы, өлшеуге келетіндей,  уақытқа сай болуын басты назарда ұстаймын.Бүгінгі күні барлық елдер жоғары сапалы білім жүйесімен жұмыс істеуде. Өйткені қазіргі заманда елдің бәсекеге қабілеттілігі оның азаматтарының парасаттылығымен анықталады, сондықтан білім беру жүйесі болашақтың талабына сәйкес дамуы тиіс. Оқушыларды заманауи әдіс –тәсілдермен оқытып, ой –өрісі кең, саналы, еркін азамат етіп тәрбиелеу  қажеттілігі де осы себептен туындап отыр.  Оның үстіне білім берудің жүйесін қарқынды дамытқан бұл үрдістің  жалпы білім беретін мектептерге де енгізіле бастауы  көңілді қуантады. «Білім негізі– бастауышта» дегендей бастауыш сынып оқушыларының  алған білімдерінің нәтижесінде жақсы жетістіктерге қол жеткізген оқушыларым:  
2016-2017 оқу жылында 3 «Ә» сыныбының оқушысы Марат Мейіржан  «Ақ бота» интеллектуалдық марафонында ІІІ орынды иеленсе, 4 «Ә» сыныбының оқушысы Жармұханбет Алуа «Кенгуру-математика» сайысынан ІІІ орынға иеленіп дипломмен марапатталды. 4 «Ә» сыныбының 1 оқушысы Жармұханбет Алуа «Ас үйдегі зертхана.Сүт», 3 «Ә» сыныбының 2 оқушысы Нұрболат Мадияр, Нұржау Олжас « «Біз мысықтар туралы не білеміз?» атты қашықтықтан өткізілетін ғылыми-зерттеу конференциясына қатысып І-орынды иеленіп дипломмен марапатталды. «Я хочу сказать спасибо!» қашықтықтан өткізілетін шығармалар байқауынан 2 оқушы Жармұханбет Алуа,Шортанбаева Айлана І-орынға ие болды.Бір оқушым  аудандық «Нұрлы көжек»  балалар жобасына қатысып,қатысқаны үшін мақтау қағазы берілді. Қабдірашит Дәулет өте жақсы оқығаны үшін мақтау қағазымен марапатталды.Халықаралық «Вундеркинд» чемпионатына да қатысқан оқушылар сертификаттар бар.
 2017-2018 оқу жылында Intolimp.kz-Республикалық дарынды оқушылар порталының ұйымдастыруымен қашықтықтан өткізілген экспресс байқауға «Ұстаз-ұлы тұлға», «Дос және достық» эссе, «Күзгі бояулар» сурет байқауларына қатысып шығармашылық дарынымен,білімділігімен көзге түскені үшін  І дәрежелі дипломмен Шортанбаева Айлана,Лұқман Айтуған, ІІІ дәрежелі дипломмен Нұржау Олжас,Қабдірашит Дәулет алғыс хатқа ие болды.

